
1. Ընթացիկ իրավիճակը և իրավական ակտի ընդունման անհրաժեշտություն
  Գործող պրակտիկայում առկա են որոշակի խնդիրներ՝ պայմանավորված ենթաօրենսդրական նորմատիվ իրավական ակտեր ընդունելու համար լիազորող նորմերի բացակայությամբ:  ՀՀ Սահմանադրության 6-րդ հոդվածի 2-րդ մասի համաձայն.
        «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»:
 Հաշվի առնելով Սահմանադրության վերոհիշյալ դրույթը՝  «Հանրային առողջապահության մասին» օրենքով սահմանվել են լիազորող նորմեր, որոնցով Սահմանադրության և օրենքների հիման վրա և դրանց իրականացումն ապահովելու նպատակով ՀՀ կառավարությանը իրավունք է վերապահվել ընդունել ենթաօրենսդրական  իրավական ակտեր:
           Հիմք ընդունելով վերոգրյալը, ինչպես նաև ՀՀ վարչապետի 2024 թվականի հունիսի 17-ի ««Հանրային առողջապահության մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 574-Ա որոշման հավելվածի 1-ին կետը՝ անհրաժեշտություն է առաջացել կատարել փոփոխություններ ՀՀ կառավարության կողմից արդեն իսկ ընդունված առողջապահության ոլորտի մի շարք այն որոշումներում, որոնց նախաբանում բացակայում են լիազորող նորմերը: 


2. Առաջարկվող կարգավորման բնույթը
Առաջարկվում է կատարել փոփոխություններ ՀՀ կառավարության 2003 թվականի մարտի 27-ի N 347-Ն, ՀՀ կառավարության 2004 թվականի հուլիսի 15-ի N 1089-Ն, ՀՀ կառավարության 2010 թվականի օգոստոսի 26-ի N 1138-Ն, ՀՀ կառավարության 2011 թվականի փետրվարի 3-ի N 219-Ն,  ՀՀ կառավարության 2012 թվականի հունիսի 22-ի N 777-Ն և ՀՀ կառավարության 2015 թվականի  փետրվարի 12-ի N 108-Ն որոշումներում՝ դրանց նախաբանում սահմանելով լիազորող նորմեր՝ հիմք ընդունելով «Հանրային առողջապահության մասին» օրենքի լիազորող դրույթները:
Միաժամանակ, առաջարկվում է ՀՀ կառավարության 2004 թվականի հուլիսի 15-ի N 1089-Ն որոշման  հավելված N 2-ում «խոշորակադր ֆլյուորանկարահանում», «խոշորակադրային ֆլյուորանկարահանում», «խոշորակադր ֆլուորանկարահանում», «խոշորակադր ֆյուորանկարահանում» և «թոքերի ռենտգենանկարահանում» բառերը փոխարինել «թոքերի ռենտգենաբանական հետազոտություն» բառերով՝ հաշվի առնելով, որ ֆլյուրոգրաֆիան որպես ախտորոշման մեթոդ բժշկագիտության մեջ գործնականում կորցրել է իր արդիականությունը, ֆլյուրոգրաֆիկ հետազոտությունը ունի ախտորոշման նվազ աստիճանի արդյունավետություն և գործնականում որոշ հիվանդությունների ժամանակ անհրաժեշտություն է առաջանում լրացուցիչ իրականացնել նաև ռենտգենաբանական հետազոտություններ (օրինակ՝ թվային ռենտգեն): Փոփոխության արդյունքում բժշկական զննությունների իրականացման գործընթացում թոքերը կհետազոտվեն ներկայիս բժշկագիտության պահանջներին համահունչ:

3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:   

4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության աշխատողների կողմից:
5.Ակնկալվող արդյունքը
Հայաստանի Հանրապետության Սահմանդրությամբ ենթաօրենսդրական նորմատիվ իրավական ակտերին ներկայացվող պահանջի ապահովումը, արդի բժշկագիտության պահանջներին համապատասխան թոքերի գործիքային հետազոտություների իրականացումը, ինչպես նաև ՀՀ վարչապետի 2024 թվականի հունիսի 17-ի ««Հանրային առողջապահության մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 574-Ա որոշման հավելվածի 1-ին կետով նախատեսված միջոցառման կատարումը:

6. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն նախագիծը ռազմավարական փաստաթղթերի հետ կապ չունի:

